
«ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ 2025 ԹՎԱԿԱՆԻ ՊԵՏԱԿԱՆ ԲՅՈՒՋԵԻ ՄԱՍԻՆ» ՕՐԵՆՔՈՒՄ ՎԵՐԱԲԱՇԽՈՒՄ ԵՎ ՓՈՓՈԽՈՒԹՅՈՒՆՆԵՐ, ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ 2024 ԹՎԱԿԱՆԻ ԴԵԿՏԵՄԲԵՐԻ 27-Ի N 2060-Ն ՈՐՈՇՄԱՆ ՄԵՋ ՓՈՓՈԽՈՒԹՅՈՒՆՆԵՐ ԵՎ ԼՐԱՑՈՒՄՆԵՐ ԿԱՏԱՐԵԼՈՒ ՄԱՍԻՆ» ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ ՈՐՈՇՄԱՆ ՆԱԽԱԳԾԻ ԸՆԴՈՒՆՄԱՆ

1. Իրավական ակտի ընդունման անհրաժեշտությունը, ընթացիկ իրավիճակը և առկա խնդիրները
Հայաստանի Հանրապետության շրջակա միջավայրի նախարարության էկոպարեկային ծառայությունը (այսուհետ՝ Ծառայություն) 2024 թվականի նոյեմբերի 11–ին կնքել է «Պետության կարիքների համար ապրանքի մատակարարման» N ՇՄՆԷՊԾ-ԷԱՃԱՊՁԲ-24/11 պայմանագիրը (այսուհետ՝ Պայմանագիր), որով նախատեսվել է մատակարարել թվով 22 ամենագնաց ավտոմեքենաներ (պիկապներ)։ Պայմանագրով նախատեսված ամենագնաց ավտոմեքենաների (պիկապների) ձեռքբերումը անհրաժեշտ է Ծառայության ՀՀ Սյունիքի մարզային վարչության վերջնական համալրման և վերջինիս կողմից պետական անտառների, անտառային հողերի և բնության հատուկ պահպանվող տարածքների պահպանության գործառույթներն իրականացնելու համար։
Մատակարարը 2024 թվականի նոյեմբերի 6-ին ներկայացրել է պայմանագրի ապահովման երաշխիք պայմանագրի գնի 10 տոկոսի չափով (33 180 000 ՀՀ դրամ), որն ուժի մեջ է մինչև 2028 թվականի մայիսի 15-ը, և 2024 թվականի նոյեմբերի 6-ին ներկայացրել է որակավորման ապահովում պայմանագրի գնի 30 տոկոսի չափով   (99 540 000 ՀՀ դրամ),  որն ուժի մեջ է մինչև 2025 թվականի մայիսի 15-ը։
Պայմանագրի կողմ հանդիսացող մատակարարը 2024 թվականի դեկտեմբերի 16–ին գրությամբ դիմել է Ծառայություն՝ ապրանքների մատակարարման ժամկետը երեսուն օրացուցային օրով երկարաձգելու նպատակով, որի արդյունքում Հայաստանի Հանրապետության կառավարության 2024 թվականի մայիսի 4-ի N 526-Ն որոշման հավելվածի 56-րդ կետի 4-րդ ենթակետի հիմքով 2024 թվականի դեկտեմբերի 19–ին կնքվել է համաձայնագիր՝ համաձայն որի ապրանքների մատակարարման ժամկետը սահմանվել է մինչև 2025 թվականի հունվարի 24-ը։
Պայմանագրի կատարման նպատակով Ծառայության 2024 թվականի բյուջեով նախատեսված է եղել 331 800 000 ՀՀ դրամ գումար, սակայն համաձայնագրի կնքման և 2024 թվականի բյուջետային տարվա ավարտի արդյունքում նշված գումարը հետ է վերադարձվել պետական բյուջե։
Միաժամանակ, 2024 թվականի նոյեմբերի 4-ից մեկնարկել է Ծառայության ՀՀ Սյունիքի մարզային վարչության հաստիքների համալրման գործընթացը:
ՀՀ Սյունիքի մարզային վարչության տեխնիկական կարողությունների ընդլայման նպատակով, Ծառայության 2024 թվականի պետական բյուջեով հատկացված միջոցների տնտեսումների հաշվին Հայաստանի Հանրապետության կառավարության 2024 թվականի հոկտեմբերի 3-ի N 1569 որոշմամբ Ծառայությանը հատկացվել է 509 512 000 ՀՀ դրամ։
ՀՀ Սյունիքի մարզային վարչության, ներառյալ՝ երեք տեղամասերի, համալրման և տեխնիկական վերազինման գործընթացներով պայմանավորված անհրաժեշտություն էր առաջացել ձեռք բերելու գրասենյակային գույք, համակարգչային տեխնիկա, ամենագնաց ավտոմեքենաներ (պիկապներ), լրակազմ ծառայողական համազգեստներ, անօդաչու թռչող սարքեր, ծառայողական զենք, ձեռնաշղթաներ, մահակներ, շենքերի, շինությունների ընթացիկ նորոգման աշխատանքներ, հակահրդեհային միջոցներ, գործառնական ավտոմեքենաների հատուկ կահավորանքի միջոցներ, այդ թվում՝ լուսաձայնային համակարգեր, առկայծող փարոսիկներ, շարժական ուղղորդող սպիտակ լույսեր, ավտոմեքենայի GPS սարքեր վառելիքի ծախսի ցուցիչով,  LTE երթուղիչներ, ստացիոնար ավտոմեքենայի մեջ տեղադրվող ռադիոկայաններ, ձեռքի դյուրակիր ռադիոկայաններ, 12V-220V փոխակերպիչներ, ավտոմեքենայի վրա տեղադրվող ջրի հավաքովի տարաներ, էկոպարեկային ծառայողների ուսումնական դասընթացի համար անհրաժեշտ ծառայություններ և այլն։
2024 թվականի հոկտեմբերի 24-ին ընդունվել են N 1672-Ա և N 1701-Ա «Անշարժ գույք հետ վերցնելու և ամրացնելու մասին» ՀՀ կառավարության որոշումները, որով  Ծառայության Երևան քաղաքի և Արմավիրի մարզային վարչության և Ծառայության ՀՀ Սյունիքի մարզային վարչության Սյունիքի և Սիսիանի,  «Զանգեզուր» կենսոլորտային համալիր տեղամասերի տեղակայման նպատակով Ծառայությանն է ամրացվել քաղաք Երևան, Նորք-Մարաշ, Ա․ Արմենակյան փողոց, թիվ 129 Սյունիքի մարզ, համայնք Գորիս, քաղաք Գորիս, Սյունիքի փողոց, թիվ 15, Սյունիքի մարզ, Մեղրի համայնք, Շվանիձոր գյուղ, 1-ին փողոց, 20 հասցեներում գտնվող անշարժ գույքերը: Նշված անշարժ գույքերի նպատակային շահագործման համար անհրաժեշտ է եղել ձեռք բերել շենքերի, շինությունների ընթացիկ նորոգման աշխատանքներ:
Վերոնշյալ գնման գործընթացներն իրականացվել են Ծառայության գնումների բաժնի կողմից, որը համալրված է մեկ աշխատողով։ Եվ հաշվի առնելով ձեռքբերվող ապրանքների, աշխատանքների և ծառայությունների ծավալը՝ բաժնի աշխատանքները կտրուկ ավելացել են, մասնավորապես իրականացվել են հետևյալ աշխատանքները՝
1. ՀԲՄ հրատապ բաց մրցույթ «Ավտոմոբիլների համար մոբայլ/mobile համակարգ»-ի ընթացակարգի արդյունքում կնքվել է  համաձայնագիր,  սահմանված ժամկետներում կատարվել է հայտի և որակավորման ապահովման վերադարձ։ Համաձայն սահմանված ընթացակարգերի՝ պայմանագիրը և կնքված պայմանագրում կատարված փոփոխությունների մասին հայտարարությունները հրապարակվել են ԷԱՃ armeps և PPCM էլեկտրոնային համակարգերում, դրանց վերաբերելի ուղեկցող բոլոր փաստաթղթերը հրապարակվել են նաև gnumner.minfin.am կայքում։
2. ԷԱՃ էլեկտրոնային աճուրդ ընթացակարգով կազմակերպվել և իրականացվել է 8 մրցույթ, այդ թվում՝ 1 լուծարված, 1 չկայացած և մեկ հայտարարված մրցույթի արդյունքում պայմանագրի կնքում, կնքված պայմանագրի մասին հայտարարության հրապարակում,  ինչպես նաև «Գնումների մասին» ՀՀ օրենքի 15-րդ հոդվածի 6-րդ մասի համաձայն իրականացված 3 մրցույթ, որոնց արդյունքում կնքվել են համաձայնագրեր, կատարվել հայտի, պայմանագրերի և որակավորման ապահովման վերադարձեր։ Համաձայն սահմանված ընթացակարգերի՝ պայմանագրերը և կնքված պայմանագրում կատարված փոփոխությունների մասին հայտարարությունները հրապարակվել են ԷԱՃ armeps և PPCM էլեկտրոնային համակարգերում, դրանց վերաբերելի ուղեկցող բոլոր փաստաթղթերը հրապարակվել են նաև gnumner.minfin.am կայքում։
3. Գնանշման հարցում ընթացակարգով կազմակերպվել ու իրականացվել է 10 մրցույթ, որից 1-ը լուծարված և ևս 1-ը՝ չկայացած, ինչպես նաև արդեն հայտարարված 2 մրցույթի հայտերի բացում, ամփոփում, պայմանագրի կնքում, իսկ մեկ մրցույթի մասով՝ պայմանագիրը միակողմանի լուծելու ընթացակարգ, որի արդյունքում ծանուցումը հրապարակվել է պաշտոնական տեղեկագրում և ներկայացվել է լիազոր մարմին։ 
4. ՄԱ/մեկ անձ ընթացակարգով կազմակերպվել ու իրականացվել է 36 մրցույթ, և դրանց շրջանակներում կազմված և հաստատված համապատասխան փաստաթղթերը հրապարակվել են PPCM էլեկտրոնային համակարգում։    
Բոլոր ընթացակարգերով կազմակերպված մրցույթների համար կատարվել է գնային առաջարկի հարցումներ։ Գնման հայտերի կազմման ընթացքում մասնագիտական խորհրդատվություն է տրամադրել պատասխանատու ստորաբաժանումներին։
Յուրաքանչյուր գնման ընթացակարգի շրջանակներում կատարվել են հետևյալ հաջորդական քայլերը․ գնահատող հանձնաժողով ձևավորելու հրամանի նախագծի կազմում, հերթական/հաջորդական արձանագրությունների (բացման, գնահատման, շտկման, հաղթող ճանաչելու և այլն) կազմում և հրապարակում, պայմանագիր կնքելու որոշման վերաբերյալ և շահերի բախման բացակայության վերաբերյալ հայտարարությունների կազմում ու հրապարակում, իրական շահառուների վերաբերյալ տվյալների հրապարակում, բոլոր ուղեկցող փաստաթղթերի հայերենին համարժեք ռուսերեն լեզվով թարգմանություն և հրապարակում։
Վերոնշյալ աշխատանքները իրականացվել են  հետևյալ գնման առարկաների ձեոռքբերման նպատակով՝
	ՀՀ
	Անվանում
	քանակ
	Չափման միավոր

	1
	Գրեսանյակային կահույք
	45
	Հատ

	2
	Համակարգիչ
	6
	հատ

	3
	Տպիչ սարքեր
	15
	հատ

	4
	IP հեռախոս
	9
	հատ

	5
	Դյուրակիր ռադիոկայան
	2
	հատ

	6
	Ձայնագրիչ սարք
	1
	հատ

	7
	Հոսանքի սնուցման բլոկ
	1
	հատ

	8
	Գործառնական նշանակության ավտոմեքենաներ
	22
	հատ

	9
	Լուսաձայնային համակարգ 
	22
	հատ

	10
	Առկայծող փարոսիկներ
	22
	հատ

	11
	Ուղղորդված սպիտակ պտտվող, շարժական լույս
	22
	հատ

	12
	Ավտոմեքենայի GPS սարք վառելիքի ծախսի ցուցիչով
	22
	հատ

	13
	LTE երթուղիչ
	22
	հատ

	14
	Ստացիոնար ավտոմեքենայի մեջ տեղադրվող ռադիոկայան
	50
	հատ

	15
	Ձեռքի դյուրակիր ռադիոկայան հավելյալ մարտկոցով և լիցքավորիչով
	44
	հատ

	16
	12V-220V փոխակերպիչ 2000W/4000
	22
	հատ

	17
	Ավտոմեքենայի սրահում տեղադրվող սարքերի լիցքավորման համար լրացուցիչ USB 5V, կրակմարիչի 12V և 220V բնիկներ 
	22
	հատ

	18
	Համազգեստին ամրացվող թվային տեսախցիկ
	218
	հատ

	19
	Ռետինե մահակ
	50
	հատ

	20
	Ձեռքի լապտեր
	131
	հատ

	21
	Ձեռնաշղթա
	50
	հատ

	22
	Ծառայողական զենք
	230
	հատ

	23
	Փամփուշտ
	5000
	հատ

	24
	Տակտիկական գոտի
	181
	հատ

	25
	Համզգեստի դիզայն
	1
	հատ

	26
	Համազգեստ
	181
	հատ

	27
	Կիսաճտքավոր
	181
	հատ

	28
	Կաշվեպանակ, կրծքանշան
	181
	հատ

	29
	Ուսումնական դասընթաց
	1
	հատ

	30
	Վարչական շենքի ընթացիկ նորոգում
	4
	հատ

	31
	Վարչական շենքի զինանոցի կառուցում
	1
	հատ

	32
	Վիտրաժային կոնստրուկցիա 5-րդ հարկ
	1
	հատ

	33
	Դիզելային վառելիք
	197600
	լիտր

	34
	ԱՊՊԱ պայմանագրի կնքում
	4
	հատ



Հաշվետու տարվա 4-րդ եռամսյակում Ծառայության գնումների կտրուկ աճով և բյուջետային տարվա ավարտին մոտ ժամանակահատվածով պայմանավորված չի ներկայացվել Պայմանագրի վերաբերյալ հաշվետվությունը՝ պետության համար պարտավորություններ առաջացնող գնումների գործարքների հաշվառման նպատակով, սակայն մատակարարի կողմից արդեն իսկ ներմուծվել են վերոնշյալ պայմանագրի շրջանակներում թվով 22 մեքենաները: Նշված գործարքը կներկայացվի հաշվառման ՀՀ ֆինանսների նախարարություն նախագծի ընդունումից հետո 2 օրյա ժամկետում և մատակարարի հետ սահմանված կարգով կիրականացվի հանձնման-ընդունման գործընթացը: Մատակարարի կողմից ներկայացված պայմանագրի և որակավորման ապահովման երաշխիքների գործունեության ժամկետները կգործեն մինչև պայմանագրով ստանձնած պարտավորությունների կատարման ավարտը: 
	«Ալիկանտե» ՍՊ ընկերության հետ 2024 թվականի օգոստոսի 27-ին «Գնումների մասին» օրենքի 15-րդ հոդվածի 6-րդ մասի համաձայն կնքվել է N ՇՄՆԷՊԾ-ԷԱՃԱՊՁԲ-24/01 պայմանագիրը, որի շրջանակներում վերջինս պարտավորվել է մատակարարել mobile համակարգ ավտոմեքենաների համար։
	2024 թվականի հոկտեմբերի 22–ին կնքվել է համաձայնագիր, որի շրջանակներում Ալիկանտե» ՍՊ ընկերությունը մատակարարել է պայմանագրով նախատեսված գնման առարկայի որոշակի խմբաքանակ։	
Հայաստանի Հանրապետության կառավարության 2017 թվականի մայիսի 4-ի N 526-Ն որոշման հավելվածի 18-րդ կետի համաձայն՝ պատվիրատուն (..) կնքվելիք համաձայնագրի նախագիծը պայմանագիրը կնքած անձին է ուղարկում գնումների պլանում փոփոխությունը կատարվելու օրվանից տասնհինգ աշխատանքային օրվա ընթացքում։
Mobile համակարգի ձեռքբերումը նախատեսված է 2025 թվականի պետական բյուջով ոչ ֆինանսական գծով բյուջետային ծախսերի գծով էկոպարեկային ծառայությանը հատկացված միջոցների հաշվին։
Ծառայության 2025 թվականի գնումների պլանում ներառված գնման առարկաների ձեռքբերման համար նախատեսված ֆինանսական միջոցները PPCM համակարգով հատկացվել է 2025 թվականի հունվարի 20-ին։
	Վերոգրյալի հիմնավորմամբ համաձայնագիր կնքելու վերջնաժամկետը 2025 թվականի փետրվարի 11-ն էր։
Ծառայությունը 2025 թվականի ընթացքում նախատեսել է իրականացնել ՀՀ Վայոց ձորի և Արարատի, ՀՀ Տավուշի, ՀՀ Կոտայքի և Գեղարքունիքի, Երևան քաղաքի և ՀՀ Արմավիրի մարզային վարչությունների հաստիքների համալրման գործընթացը։
ՀՀ Լոռու, ՀՀ Շիրակի  և Արագածոտնի մարզային վարչությունների հաստիքների համալրման գործընթացը նախատեսվում է իրականացնել 2026 թվականի ընթացքում։
Վերոնշյալ հանգամանքով պայմանավորված՝ կառջանա 2025 թվականի պետական բյուջեով աշխատանքի վարձատրության համար Ծառայությանը հատկացված միջոցների տնտեսում։ 

2.Առկա խնդիրների առաջարկվող լուծումները
Նախագծով առաջարկվում է էկոպարեկային ծառայության ՀՀ Սյունիքի մարզային վարչության գործառույթների պատշաճ իրականացումն ապահովելու նպատակով էկոպարեկային ծառայությանը 2025 թվականի պետական բյուջեով հատկացված աշխատավարձի ֆոնդի տնտեսումների հաշվին կատարել վերաբաշխում 331 800 000 ՀՀ դրամի չափով՝ գումարն ուղղելով թվով 22 ավտոմեքենաների ձեռքբերմանը։
	
	3. Ակնկալվող արդյունքը
	«Հայաստանի Հանրապետության 2025 թվականի պետական բյուջեի մասին» օրենքում վերաբաշխում և փոփոխություններ, Հայաստանի Հանրապետության կառավարության 2024 թվականի դեկտեմբերի 27-ի N 2060-Ն որոշման մեջ փոփոխություններ և լրացումներ կատարելու մասին» Հայաստանի Հանրապետության կառավարության որոշման նախագծի ընդունմամբ կապահովվի շրջակա միջավայրի նախարարության էկոպարեկային ծառայության ՀՀ Սյունիքի մարզային վարչության բնականոն գործունեության ապահովման նպատակով թվով 22 ամենագնաց մեքենաների ձեռքբերման գործընթացը և պետական անտառներում, անտառային հողերում և բնության հատուկ պահպանվող տարածքներում հսկողության գործառույթների պատշաճ իրականացումը:

4.Նախագծի մշակման գործընթացում ներգրավված ինստիտուտները և անձինք
	Նախագիծը մշակվել է շրջակա միջավայրի նախարարության էկոպարեկային ծառայության կողմից:

5.Տեղեկատվություն լրացուցիչ ֆինանսական միջոցների անհրաժեշտության և պետական բյուջեի եկամուտներում և ծախսերում սպասվելիք փոփոխությունների մասին
	Նախագծի ընդունմամբ Հայաստանի Հանրապետության 2024 թվականի պետական բյուջեում եկամուտների և ծախսերի ավելացում կամ նվազեցում չի նախատեսում։

	6.Կապը ռազմավարական փաստաթղթերի հետ. Հայաստանի վերափոխման ռազմավարություն 2050, Կառավարության 2021-2026թթ. ծրագիր, ոլորտային և/կամ այլ ռազմավարություններ
	Նախագիծը բխում է ՀՀ կառավարության 2021 թվականի նոյեմբերի 18-ի Հայաստանի Հանրապետության կառավարության 2021-2026 թվականների գործունեության միջոցառումների ծրագիրը հաստատելու մասին» N 1902-Լ որոշման N 1 հավելվածով հաստատված ծրագրի շրջակա միջավայրի նախարարություն բաժնի 3-րդ նպատակի 7-րդ կետից (Հայաստանի Հանրապետության շրջակա միջավայրի պահպանության (էկոպարեկային) ծառայության մասին օրենքի նախագիծը Կառավարության հավանությանն արժանանալու վերաբերյալ Կառավարության որոշման ընդունում)։ «Էկոպարեկային ծառայության մասին» ՀՀ օրենքի համաձայն՝ Ծառայությունն իրականացնում է պետական անտառներում, անտառային հողերում և բնության հատուկ պահպանվող տարածքներում պահպանության և անտառային ու բնության հատուկ պահպանվող տարածքների օրենսդրության կիրառման նկատմամբ պետական հսկողության գործառույթներ 24/7 ռեժիմով։ Ծառայությունը նշված գործառույթները իրականացնում է 7 տարածքային ստորաբաժանումների միջոցով, այդ թվում՝ ՀՀ Սյունիքի մարզային վարչության միջոցով։ 
ՀՀ Սյունիքի մարզային վարչության բնականոն գործունեության և գործառույթների պատշաճ իրականացման ապահովման նպատակով անհրաժեշտ է ձեռք բերել 22 գործառնական նշանակության մեքենաներ:
